
Солтүстік Қазақстан облысы кәсіпкерлік және туризм басқармасының  басшысы

«2017 жылдың үздік кәсіпкері»

өңірлік конкурсын өткізу тәртібі
Петропавл қаласы, 2017 жыл

1. Жалпы тәртіп
1. Осы конкурс өткізу тәртібі бойынша шағын және орта кәсіпкерлік субъектілері арасында «2017 жылдың үздік кәсіпкері» өңірлік конкурсын (бұдан әрі - Конкурс) ұйымдастыру және өткізу тәртібін регламенттейді. 
2. Конкурсты ұйымдастыру және өткізу жөніндегі шығыстар 289.008.000. «Кәсіпкерлік қызметті қолдау» бюджеттік бағдарламасы шеңберінде облыстық бюджет қаражаты есебінен қаржыландырылады.
3. Конкурсты өткізу операторы «Мемлекеттік сатып алу туралы» Қазақстан Республикасының Заңына сәйкес баға ұсыныстары әдісімен айқындалады.
4. Конкурстың мақсаттары:


1) шағын және орта кәсіпкерлік субъектілерінің Қазақстан нарығын жоғары сапалы және бәсекеге қабілетті өніммен молықтыруға, шағын кәсіпкерлік субъектілерінің дамуына ықпал жасауға бағытталған қызметінің беделін көтеру және ынталандыру;


2) Солтүстік Қазақстан облысындағы шағын және орта кәсіпкерлік субъектілерінің үздік өкілдерін анықтау және айқындау.


5. Конкурс келесі номинациялар бойынша шағын және орта кәсіпкерлік субъектілері арасында өткізіледі:

1)
«Жас үздік кәсіпкер»;

2)
«Сәтті старт»;

3) «Үздік кәсіпкер әйел»;

4) «Отбасылық бизнес»;

5) «Солтүстік Қазақстан облысының үздік кәсіпкері»

2. Конкурстық комиссия және комиссияның                                                           жұмыс органының жұмысын ұйымдастыру
5. Конкурстың қорытындысын жүргізу үшін Солтүстік Қазақстан облысы кәсіпкерлік және туризм басқармасы басшысының басқаруымен Конкурстық комиссия (бұдан әрі - Комиссия) құрылады.

6. Комиссияның жұмыс органы Солтүстік Қазақстан облысының кәсіпкерлік және туризм басқармасы болып табылады.

7. Комиссия құрамына мемлекеттік органдар және кәсіпкерлердің қоғамдық бірлестіктерінің өкілдері кіреді.

8. Комиссия құрамына кіретін жеке кәсіпкерлік субъектілерінің бірлестігі өкілдерінің саны Комиссия мүшелерінің жалпы санының кем дегенде 40%-ын құруға тиіс.

9.  Комиссия құрамына жеке кәсіпкерлік субъектілері бірлестіктерінің әрқайсысынан бір өкіл ғана кіре алады.

10.  Комиссия төрағасынан, оның орынбасарынан, хатшы және комиссия мүшелерінен тұратын Комиссияның сандық құрамы кемінде жеті адамнан кем болмауға тиіс.

11.  Комиссия шешімдері ашық дауыспен Комиссия мүшелерінің жалпы санының қарапайым көпшілік дауысымен қабылданады.

12.  Комиссия мәжілістері қажеттілікке қарай өткізіледі.

13.  Комиссия мәжілістері Комиссия мүшелері құрамының кемінде 2/3 бөлігі болған кезде заңды болып саналады.

14.  Комиссия шешімдері хаттамамен ресімделеді.
15. Қажет болса Комиссия конкурсанттардан қажет қосымша ақпаратты талап ете алады.
16.  Ұсынылған мәліметтердің дұрыстығына күмән келтірілген жағдайларда комиссия салық органдары, статистика және басқа қызметтерден ақпараттың расталуын сұрауға құқылы.

17.  Ұсынылған мәліметтер ақиқатқа сәйкес келмегенде комиссия  конкурсанттың  өтінім-сауалнамасын қабылдамайды.
18.  Комиссия 2 Қосымшада көрсетілген талаптарды бұза отырып, ұсынылған өтінімдерді қарастырмайды.

19.  Комиссияның жұмыс органына келесі функциялар жүктеледі:


1) бұқаралық ақпарат құралдарында конкурстың өтетіні туралы хабарлау;


2) Конкурсқа қатысушылардан түсетін материалдарды қабылдау және комиссияға қарау үшін ұсыну;


3) Конкурсқа одан әрі қатысуға жіберілмеген конкурсқа қатысушылар туралы сараптамалық қорытынды жобаларын дайындау;


4) жеңімпаздарды айқындау туралы хаттамалық шешімдердің жобасын дайындау;


5) Конкурсқа қатысушыларға Комиссия қабылдаған шешім туралы хабарлау; 


6) жеңімпаздарды марапаттау және номинацияларды беру рәсімін ұйымдастыру.

20.  Комиссияға келесі функциялар жүктеледі:

1) Конкурсқа қатысушылардың материалдарын қарау және жеңімпаздарды айқындау;

2) Конкурсқа одан әрі қатысуға жіберілмеген конкурсқа қатысушылар туралы сараптамалық қорытынды жобаларын қарау және солар бойынша шешім қабылдау.
3. Конкурсқа қатысу тәртібі
21.  Конкурсқа қатысуға жеке кәсіпкерлікті жүзеге асыратын Қазақтан Республикасының резиденті – шағын кәсіпкерлік субъектісі болып табылатын ұйымдар (бұдан әрі – қатысушы) жіберіледі.

22.  Қайта құру, тарату немесе банкроттық сатыда тұрған, бюджет алдында 3 айдан артық берешегі бар шағын кәсіпкерлік субъектілері конкурсқа қатысуға жіберілмейді.

23.  Конкурсқа қатысу үшін қатысушының қызметі туралы ақпаратты қамтитын қатысушылар белгілі бір номинация немесе номинациялар бойынша  «2017 жылдың үздік кәсіпкері» өңірлік конкурсына қатысуға өтінім-сауалнама (1-қосымша) (бұдан әрі - өтінім) толтыруы және Комиссияға өтінімде көрсетілген барлық ақпаратты растайтын құжаттар пакетін (2-қосымша) ұсынуы керек.

24. Қатысушы бірнеше номинацияға қатысуға өтінім бере және жеңімпаз атана алады.

25.  Өтінім ұсынған әрбір қатысушыға құжаттар пакетін берген күнгі тіркеу нөмірі беріледі.

26.  Конкурстық материалдарда қамтылған ақпарат құпия сипатта болады және Конкурс нәтижесін қорытындылау кезінде қызметтерді бағалау үшін пайдаланудан басқаға қолданылмайды.

4. Конкурсты өткізу тәртібі
27.  Конкурс өткізілетіні туралы хабарландыру бұқаралық ақпарат құралдарында жарияланады.

28.  Конкурсқа қатысуға арналған өтінім барлық қажетті құжаттарымен беріледі.

29.  Комиссия өтінімдерді қабылдаудың соңғы күнінен бастап күнтізбелік 20 күннен аспайтын мерзімде ұсынылған өтінімдерді қарастырады. 
30.  Әр номинацияға кемінде 2 конкурсант қатысу шартымен Номинациялар бойынша конкурс өткізіледі.
31.  Конкурсанттарды бағалау номинациялар бойынша жалпы және арнайы өлшемдер негізінде (3-қосымша) Комиссия мүшелерінің әрқайсысымен айқындалады.

32. Комиссия шешімдері ашық дауыспен Комиссия мүшелерінің жалпы санының қарапайым көпшілік дауысымен қабылданады.

33.  Ең көп дауыс санын алған конкурсант - Жеңімпаз, жеңімпаздан кейін ең көп дауыс санын алған конкурсант Лауреат болып танылады.
34.  Конкурстық комиссия әр номинация бойынша Конкурстың бір Жеңімпазы мен бір Лауреатын айқындайды.
35.  Конкурсты өткізу нәтижелері бойынша Комиссияның жұмыс органы ақпаратты сайтта жайғастырады.
5. Жеңімпаздарды марапаттау тәртібі

36.  Комиссия мәжіліс хаттамасының негізінде жеңімпаздарды марапаттау туралы шешім қабылдайды.
37.  Конкурс Жеңімпаздары мен Лауреаттары облыс әкімі/облыс әкімінің орынбасары қол қойған дипломдар және жүлделермен марапатталады.
38.  Конкурс Жеңімпаздары мен Лауреаттары салтанатты марапаттау рәсіміне шақырылады.
39.  Конкурс Жеңімпаздары мен Лауреаттарының тізімі бұқаралық ақпарат құралдарында жарияланады.

 1 -қосымша

«2017 жылдың үздік кәсіпкері» 

өңірлік конкурсына қатысуға өтінім-сауалнама

_____________________________ номинациясы бойынша
	1.
	Өтінім беруші (ЖШС, ШҚ, ЖК)



	2.
	Заңды мекенжайы, телефоны:



	3.
	Кәсіпорынның басшысы (Т.А.Ж. (толық):



	4.
	Кәсіпорынды/ЖК-ны тіркеу туралы куәліктің нөмірі мен датасы



	5. 
	Қызмет түрі:



	6.
	Қызметкерлер саны:




Басшы ________________________________________

                       (Т.А.Ж., лауазымы, қолы)

МО

Өтінімді толтыру датасы 



                        2- қосымша

«2017 жылдың үздік кәсіпкері» 

өңірлік конкурсқа ұсынылған өтінімде 

көрсетілген барлық ақпаратты растайтын 

құжаттар тізбесі

1. Шағын және орта кәсіпкерлік субъектісінің мемлекеттік тіркелуін растайтын заңды, жеке тұлғалар құжатының кәсіпкермен куәландырылған көшірмесі (қолы, мөрі).

2. Өтінім-сауалнамада көрсетілген деректердің сенімділігін растайтын сертификаттар, лицензиялар, басқа да құжаттардың кәсіпкермен куәландырылған көшірмесі (қолы, мөрі).

3. Номинация бойынша өңірлік конкурсқа қатысуға арналған сауалнама парағы.

4. Кәсіпорын (ЖШС, ЖК, ШҚ) қызметі туралы ақпарат:

-құрылу тарихы;

-қызметі жүзеге асырылатын нарықтық орта;

-өнімдер, қызметтердің негізгі тұтынушылық қасиеттерін суреттеумен өндірілетін негізгі өнімдер/тауарлар (көрсету), көрсетілетін қызмет түрлері (көрсету);

-өңірдің және/немесе толығымен республиканың әлеуметтік-экономикалық өміріне қатысуы;

-перспективада қызметтің даму жоспары;

5. Өңірлік, республикалық және халықаралық танылымдардың әртүрлі алғыс хаттары, грамоталары, дипломдарының көшірмелері және т.б.

6. Салық органының 2017 жылғы 01.11-дан ерте емес жағдай бойынша бюджет алдында 3 айдан артық емес берешегі жоқ екендігі туралы анықтама/тексеру актісі. 

7. Қатысушымен қайрымдылық мақсатқа қаражат бөлінгенін растайтын құжат.



                      3- қосымша
«2017 жылдың үздік кәсіпкері» 

өңірлік конкурсының өлшемдер тізбесі 

I. 5 номинацияға арналған жалпы өлшемдер: 

1) кәсіпкерлік қызметтің жалпы мерзімі мен түрі;   

2) өндірілетін өнім көлемінің, жұмыс істейтіндер санының өсім серпіні; 

3) шаруашылық етуші субъектінің қаржылық жай-күйі (пайда, залал).    
II. 5 номинация бойынша арнайы өлшемдер: 

1. «Жас үздік кәсіпкер»
1) ҚР заңнамасына сәйкес жастық ценз; 
2) жаңа технологияларды енгізуі.

2. «Сәтті старт»
1) соңғы үш жыл ішінде сәтті, сапалы және тез дамуы;

3. «Үздік кәсіпкер әйел»
1) кәсіпорында жұмыспен қамтылғандардың, соның ішінде әйелдердің жалпы саны;

2) шығарылатын өнімнің, көрсетілетін қызметтің бәсекеге қабілеттілігі. 

4. «Отбасылық бизнес» 

1)  ұрпақтан ұрпаққа берілетін табысты отбасылық бизнестің.

5. «Солтүстік Қазақстан облысының үздік кәсіпкері» 

1)  кәсіпкерлік қызметінде жетекшілік;

2)  облыс экономикасына елеуле үлес.

